
              Annotatsiya. Respublikaning paxtadan moʻl hosil olishi va undan olinadigan 

mahsulotlarning sifatini yuqori boʻlishini ta’minlashda urugʻchilik va urugʻlik sifati muhim oʻrin 

tutadi. Urugʻlikka terilayotgan paxta hosili asosan 75-85% pishib yetilganda boshlanadi. Paxta 

hosili oʻsimlikning 3-8 oraliqdagi hosil shoxlaridan terib olindi. Urugʻchilik tizimini 

rivojlantirish va uni ilmiy asoslashda yuqoridagi tadbirni qoʻllash kelgusida sara urugʻlardan 

foydalanish va yuqori iqtisodiy samaradorlikka erishishga kafolat beruvchi omillardan biri 

hisoblanadi. 

      Kalit soʻzlar: Urugʻlik paxta, hosildorlik, iqtisodiy samarodlik, variant, qaytariq, 

rayonlashtirish, istiqbolli nav, qimmatli xoʻjalik belgi, sentner.       

РЕЗУЛЬТАТЫ ФЕНОЛОГИЧЕСКИХ НАБЛЮДЕНИЙ ЗА ПОЛЕВЫМИ 

ОПЫТАМИ (В СЛУЧАЕ AНДИЖАНСКИХ УСЛОВИЙ) 

             Аннотация. Семена и качество семян играют важную роль в обеспечении 

богатого урожая хлопка и высокого качества его продукции в Республике. Сбор хлопка из 

семян в основном начинался при 75-85% спелости. Урожай хлопка собирали с 3-8 ветвей 

растения. Развитие семенной системы и применение указанной меры в ее научном 

обосновании является одним из факторов, гарантирующих будущее использование 

отобранных семян и высокую экономическую эффективность. 

       Ключевые слова: хлопчатник семенной, урожайность, экономическая 

эффективность, вариант, повторность, районирование, перспективный сорт, ценная 

хозяйственная признака, центнер. 

RESULTS OF PHENOLOGICAL OBSERVATIONS OF FIELD EXPERIMENTS 

(IN THE CASE OF ANDIJAN CONDITIONS) 

            Abstract. Seeds and quality of seeds play an important role in ensuring the country's rich 

cotton harvest and high quality of its products. The harvesting of cotton from seeds generally 

began at 75-85% ripeness. Cotton was harvested from 3-8 branches of the plant. The 

development of the seed system and the application of this measure in its scientific justification is 

one of the factors that guarantee the future use of the selected seeds and high economic 

efficiency. 

      Key words: seed cotton, yield, economic efficiency, variant, zoning, promising variety, 

valuable economic trait, centner. 

 

KIRISH 

Oʻzbekiston Respublikasi Prezidentining 17.04.2019 yildagi “Oʻzbekiston Respublikasi 

Qishloq xoʻjaligi vazirligi faoliyatini takomillashtirish toʻgʻrisida” gi PF-5708-sonli farmonini 

soʻzsiz bajarilishini ta’minlash uchun, Qishloq xoʻjaligi ekinlari urugʻlarini tayyorlash, 

foydalanish va eksport qilishning zamonaviy tizimini shakllantirish, mahalliy va xorijiy 

selektsiya navlari, shu jumladan biotexnologik navlarning birlamchi urugʻchiligini tashkil etish 

va rivojlantirish, urugʻchilik va urugʻshunoslik tizimini ilmiy asosda tubdan yaxshilash, Davlat 

reyestriga kiritilgan va yangi gʻoʻza navlarini elita va keyingi avlodlari urugʻlarini 

tayyorlashning zamonaviy resurs tejovchi uslublarini takomillashtirish hamda urugʻlik sifatini 

belgilovchi yangi Davlat standartlarini va boshqa me’yoriy hujjatlarni ishlab chiqish orqali 

halqaro talablarga moslashtirish vazifasi yuklatilgan. 

TADQIQOT METODI VA METODOLOGIYASI 

Shundan kelib chiqib, Andijon viloyati sharoitida xar xil agrotexnologiya qoʻllanilishi 

natijasida (Ochiq 90x10x1) yetishtirilgan rayonlashgan gʻoʻza navlari urugʻlarini oʻrganish 

maqsadida dala tajribalari oʻtkazdik va kelajakda ularning muqobil birlamchi urugʻchiligini 

tashkil qilishdek maqsadni belgilab oldik. 

Oʻrtapishar va ertapishar, sifatli tola koʻrsatkichiga ega, har xil agrotexnik sharoitda 

yetishtirilgan gʻoʻza navlari urugʻlarini Andijon viloyati boʻz tuproqlarida oʻrganilib, birlamchi 

urugʻchiligini tashkillashtirish xamda rivojlantirish omillari oʻrganilib urugʻchilik xoʻjaliklariga 

tavsiya qilinadi. 

PSUYeAITI (OʻzPITI) uslubiy qoʻllanmasiga asoslanib, fenologik  kuzatuvlar olib 

boriladi. 

Gʻoʻzaning birlamchi koʻpaytirish va elita xoʻjaliklaridan olingan Sulton, Andijon-35, 

Omad, Oʻnqoʻrgʻon-1, OʻzPITI-202 oʻrtapishar va ertapishar gʻoʻza navlari urugʻlarini OʻzDSt 

663:2017 talablariga mosli va nav tozaligini aniqlash tadqiqot ob’ekti va predmeti sifatida qabul 

qildik. 

Iyun oyi kuzatuvlari natijalariga koʻra eng boʻydor gʻoʻza variantimiz Oʻnqoʻrgʻon-1 

navi boʻlib (22,0 sm), barcha agrotexnik tadbirlar tajribaning xamma variantlariga bir 

qoʻllanilgan, boshqa variant gʻoʻza navlaridan, xususan Omad naviga (17,5 sm) nisbatan naqt 4,5 

sm. ga baland boʻlganini koʻrishimiz mumkin. (1-jadval)  

TADQIQOT NATIJALARI 

1-jadval 

Gʻoʻza navlarining oʻsishi va rivojlanishi 

 
Tajribada oʻrganilayotgan Andijon-35 gʻoʻza navining boʻyi barcha qaytariqlar boʻyicha 

hisoblanganda oʻrtacha 20,7 sm. ni tashkil qildi. Xuddi shu koʻrsatkich boʻyicha Sulon va 

OʻzPITI-202 gʻoʻza navlarining koʻrsatkichlari xam bir xilda 18,5 sm. ni namoyon qildi.        

   MUHOKAMA        

  Iyul oyi kuzatuv natijalariga koʻra barcha qaytariqlar boʻyicha gʻoʻza navlarining boʻyi 

hisoblanganda ularning ichidan eng boʻydori Oʻnqoʻrgʻon-1 navi topilib, uning boʻyi 50,5 sm. ni 

tashkil qildi. Omad navi tajribada oʻrganilayotgan boshqa navlarga nisbatan biroz pastroq 

koʻrsatkichni namoyon qildi (46,8 sm). Qolgan variant navlarining iyul oyi kuzatuvlari boʻyicha 

koʻrsatkichlari deyarli oʻzaro yaqin boʻldi.  

Avgust oyi kuzatuvlarida boʻyining yuqoriligi boʻyicha Oʻnqoʻrgʻon-1 gʻoʻza navi 

natijalari boʻldi. Oʻrganilayotgan boshqa navlar boʻyidan deyarli 6-8 sm. ga yuqoriligi bilan farq 

qilishi koʻrindi. 

Sentyabr oyi kuzatuvlari asosan oʻrganilayotgan gʻoʻza navlarining bir tup oʻsimlikdagi 

koʻsaklar soni koʻrsatkichlari aniqlandi. (2-jadval) 

Tadqiqot boʻyicha olingan ma’lumotlar sentyabr oyining ikkinchi sanasiga toʻgʻri keladi. 

Barcha variantlarning 3 ta qaytariqlari kesimida ochilgan koʻsaklar soni hamda jami koʻsaklar 

(dona) soni keltirib oʻtilgan. 

Ushbu natijalar boʻyicha eng boʻydor boʻlgan Sulton gʻoʻza navi koʻrsatkichi past natija 

berganligini, ya’ni jami bir tup oʻsimlikdagi koʻsaklar soni boʻyicha 13,4 donani tashkil 

qilganligini koʻrishimiz mumkin.  

Bundan tashqari OʻzPITI-202 va Oʻnqoʻrgʻon-1 gʻoʻza navlarimiz nisbatan balandroq 

koʻrsatkichni (13,7 donadan) qayd qildi. 

2-jadval 

Gʻoʻza navlarining oʻsishi va rivojlanishi 

 
XULOSA 

Ushbu koʻrsatkich boʻyicha yuqori natijani Andijon-35 navi koʻrsatib, uning bir tupidagi 

oʻrtacha koʻsaklari soni 14,6 donani tashkil qildi. Omad navining bir tup oʻsimlikdagi umumiy 

koʻsaklari soni boʻyicha deyarli yuqori natijani koʻrsatdi (14,2 dona). Ochilgan koʻsaklarni 

oʻrtachasini hisoblanganda Andijon-35 bilan Oʻnqoʻrgʻon-1 navlarining koʻrsatkichlari 

variantlarning boshqa navlariga nisbatan yuqori koʻrsatkichni namoyon qildi. Ya’ni 

Oʻnqoʻrgʻon-1 navida ochilgan koʻsaklar soni 6,2 dona, Andijon-35 navida 5,3 donani, Omad 

navida 5,2 donani tashkil qilganligi koʻrindi. 

